
                          ᑐᓴᒐᒃᓴᖅ 
 

ᓄᓇᕗᒥ ᒥᖅᑯᓕᖕᓂᑦ ᐊᓐᓄᕌᓕᐅᖅᑏᑦ 
ᑕᑯᒃᓴᐅᑎᑦᓯᓂᖃᑦᓯᐊᖅᑐᑦ ᓄᓇᕐᔪᐊᓂ ᒥᖅᑯᓕᖕᓂᑦ 

ᑕᑯᒃᓴᐅᑎᑦᑎᔪᓂ 
 

ᐃᖃᓗᐃᑦ, ᓄᓇᕗᑦ(ᒪᐃ 8, 2001) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ 
ᖁᕕᐊᓲᑎᖃᖅᐳᖅ ᓄᓇᕐᔪᐊᒥᐅᑦ ᑕᑯᒍᒪᓂᖃᕐᓂᖏᓐᓂᒃ ᑕᑯᒃᓴᐅᑎᑕᐅᓚᐅᖅᑐᓂᒃ 
ᓄᓇᕗᒥ ᒥᖅᑯᓕᖕᓂᑦ ᓴᓇᓯᒪᔪᑦ ᑖᒃᑯᐊ ᓄᓇᕐᔪᐊᒥᐅᑦ ᑕᑯᒃᓴᐅᑎᑦᓯᓂᖃᖅᑎᓪᓗᒋᑦ  
ᒪᓐᑐᕆᔮᒥ ᒫᓐᓇᒫᖑᓚᐅᖅᑐᖅ. 
 
“ᑕᒪᒃᑯᐊ ᑕᑯᔭᖅᑐᖅᓯᒪᔪᑦ ᑕᑯᓚᐅᖅᑐᑦ 2001-ᒥ ᓄᓇᕗᒥ ᐃᓄᐃᑦ ᑲᑎᖅᓱᖅᓯᒪᔭᖏᓐᓂᒃ 
ᐊᓐᓄᕌᓂᒃ, ᐱᔭᐅᒍᒪᓂᖏᑦ ᐊᑭᑦᑐᕋᐅᑕᐅᒻᒪᕆᖕᒪᑕ ᓄᓇᕐᔪᐊᓂ,” ᒥᓂᔅᑕ ᐊᑭᓱᒃ 
ᐅᖃᓚᐅᖅᑐᖅ. 
 
ᓄᓇᕗᒥ ᐃᓄᐃᑦ ᑲᑎᖅᓱᖅᓯᒪᔭᖏᑦ ᑕᑯᒃᓴᐅᑎᑕᐅᓚᐅᕐᒪᑕ ᐊᒻᒪᓗ 
ᑕᑯᒃᓴᐅᑎᑦᑎᔨᖃᖅᑐᑎᒃ ᐊᓐᓄᕌᓂᒃ ᐊᑐᖅᑐᓂᒃ ᓄᓇᕗᒦᙶᖅᓯᒪᔪᓂᒃ: ᔩᓐ ᓯᒻᓴᓐ, ᓯᐅᕋ 
ᑕᓐᐳᐊᑦ ᐊᒻᒪᓗ ᑭᓐᑐᕋ ᑕᒍᕐᓈᖅ. 
 
ᒪᕐᕉᒃ ᐊᕐᕌᒎᓕᖅᑑᒃ, ᑖᒃᑯᐊ ᐃᑯᐱᒡᕕᓕᕆᔨᒃᑯᑦ ᐃᑲᔪᖅᓯᒪᔪᑦ ᓄᓇᕗᒥ ᒥᖅᑯᓕᖕᓂᑦ 
ᓂᐅᕈᑎᒃᓴᓕᐅᕐᓂᕐᒧᑦ ᐋᖅᑭᒃᓱᐃᖃᑕᐅᓪᓗᑎᒃ ᓄᓇᕐᔪᐊᓂ ᑕᑯᒃᓴᐅᑎᑦᑎᒐᓱᐊᕐᓂᕐᒥᑦ 
ᓂᐅᕈᑎᒃᓴᓂᒃ.  ᑕᒪᓐᓇ ᐊᕐᕌᒍ ᐱᒋᐊᖅᑎᓪᓗᒍ ᐊᒥᓕᕆᓂᕐᒥᑦ 
ᐃᓕᓐᓂᐊᕐᓂᖅᑕᖃᖅᑲᐅᖕᒪᑦ ᓄᓇᕗᑦ ᓯᓚᑦᑐᖅᓴᕐᕕᖓᓂ ᐃᖃᓗᖕᓂ.  ᑕᒪᓐᓇ 
ᐃᓕᓐᓂᐊᕐᓂᖅ ᐋᖅᑭᒃᓱᖅᑕᐅᓚᐅᖅᑐᑦ ᐊᒻᒪᓗ ᓴᖅᑭᑎᑕᐅᓪᓗᑎᒃ ᖃᐅᔨᒪᔭᐅᑦᓯᐊᖅᑐᒧᑦ 
ᐊᓐᓄᕌᓕᐅᖅᑎ ᒫᔅᓄ ᐊᒻᒪᓗ ᕗᕈᓂ ᒥᓕᔾᑯᕕᒃ. 
 
ᐃᓕᓐᓂᐊᓚᐅᖅᑐᑦ ᐱᓕᕆᐊᖃᓚᐅᖅᑐᑦ ᖃᓄᖅ ᓴᓇᓯᒪᓂᖏᓐᓂᒃ ᐊᓐᓄᕌᑦ ᐊᒻᒪᓗ 
ᑕᑯᒃᓴᐅᑎᑕᐅᓂᐊᖅᑐᓂᒃ 2001-ᒥ ᓄᓇᕗᒥ ᐃᓄᖕᓄᑦ ᓴᓇᔭᐅᓂᑯᓂᒃ ᑕᑯᒃᓴᐅᑎᑕᒃᓴᓂᒃ 
ᒪᑯᐊᖑᓚᐅᖅᑐᑦ: ᐋᔪ ᐲᑕ, ᐃᓕᓴᐱ ᑕᐃᕕᑎ, ᐃᓕᓴᐱ ᕿᓚᕝᕙᖅ, ᒫᓂᑲ ᐃᐅᓪ, ᕌᓐᕙ 
ᓯᒫᓐᓴᓐ, ᓯᐅᕋ ᐱᓕᑉ (ᑕᒪᕐᒥᒃ ᐃᖃᓗᖕᒥᐅᑦ), ᕕᓯ ᓯᑕᑎᒃ (ᖁᕐᓗᖅᑑᖅ), ᐱᕐᓇᑎ 
ᐃᓗᖏᐊᔪᖅ (ᐊᕐᕕᐊᑦ) ᐊᒻᒪᓗ ᐋᖅᑕᐃᓐᓇᖅ (ᕿᑭᖅᑕᕐᔪᐊᖅ). 

“ᒥᖅᑯᓕᖕᓂᑦ ᓂᐅᕈᑎᖃᖃᑦᑕᕐᓂᖅ ᓄᓇᕗᒥ ᐆᒃᑐᕋᐅᑕᐅᑦᓯᐊᕈᓐᓇᕐᒪᑦ ᖃᓄᖅ 
ᐃᓕᖅᑯᓯᑦᑎᒍᑦ ᐱᖅᑯᓯᑐᖃᐃᑦ ᐃᓚᒋᓕᕈᓐᓇᓂᖏᓐᓂᒃ ᒫᓐᓇ ᑮᓇᐅᔭᓕᐅᕈᑕᐅᔪᓐᓇᖅᑐᑦ 
ᓄᓇᕗᒧᑦ.  ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ.  “ᑕᒪᑐᒧᖓ ᓯᕗᓕᐅᖅᑎᐅᔪᓐᓇᖅᑐᒍᑦ ᐊᒻᒪᓗ 
ᑕᑯᖅᑲᐅᓗᒋᑦ ᖃᓄᖅ ᐱᐅᒋᔭᐅᑎᒋᓂᖏᑦ ᓴᓇᓯᒪᔪᖁᑎᕗᑦ, ᓯᕗᓂᒃᓴᖏᑦ ᓇᑦᓰᑦ 
ᕿᓯᖏᓐᓂᒃ ᓴᓇᓯᒪᔪᑦ ᓄᓇᕗᒥ ᐱᐅᓂᐊᖅᑑᔮᖅᑐᖅ.” 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 
 
ᕕᓐᑎ ᕼᐋᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔩᑦ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: 975-6000 
ᓱᑲᑦᑐᒃᑯᑦ: 975-6099 
ᖃᕆᓴᐅᔭᒃᑯᑦ:  whalonen@gov.nu.ca 
 
  


